
ՈՐՈՇՈՒՄ 

ԵՐԵՎԱՆ ՔԱՂԱՔԻ ԱՎԱԳԱՆՈՒ 2020 ԹՎԱԿԱՆԻ ՍԵՊՏԵՄԲԵՐԻ 8-Ի  
Հ. 271-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ  

 
 

Ղեկավարվելով «Նորմատիվ իրավական ակտերի մասին» օրենքի 37-րդ հոդվածի 1-ին 
մասով՝  

Երևան  քաղաքի ավագանին որոշում է. 
          1. Ուժը կորցրած ճանաչել Երևան քաղաքի ավագանու 2020 թվականի սեպտեմբերի 8-ի 
«Երևանի կենդանաբանական այգի» համայնքային ոչ առևտրային կազմակերպության 
կանոնադրության մեջ փոփոխություններ կատարելու մասին» հ. 271-Ա որոշումը: 

 
 

ԵՐԵՎԱՆԻ  ՔԱՂԱՔԱՊԵՏ՝                          Հ. ՄԱՐՈՒԹՅԱՆ 
 

 

 

 

 

 

 

 

 

 

 



 
ՏԵՂԵԿԱՆՔ-ՀԻՄՆԱՎՈՐՈՒՄ 

 
«ԵՐԵՎԱՆ ՔԱՂԱՔԻ ԱՎԱԳԱՆՈՒ 2020 ԹՎԱԿԱՆԻ ՍԵՊՏԵՄԲԵՐԻ 8-Ի  «ԵՐԵՎԱՆԻ 

ԿԵՆԴԱՆԱԲԱՆԱԿԱՆ ԱՅԳԻ» ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ  
ԿԱՆՈՆԱԴՐՈՒԹՅԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» Հ.271-Ա ՈՐՈՇՈՒՄՆ 

ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ  
ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

 
Որոշման ընդունումը պայմանավորված է «Նորմատիվ իրավական ակտերի մասին» օրենքի           

38-րդ հոդվածի 1-ին մասի պահանջով, ըստ որի՝ Նորմատիվ իրավական ակտն անվավեր է 
ճանաչվում իրավաստեղծ մարմնի, դրա իրավահաջորդի կամ համապատասխան 
լիազորություններով օժտված մարմնի ակտով, եթե ենթաօրենսդրական նորմատիվ իրավական 
ակտը ընդունվել կամ գործել է` հակասելով ավելի բարձր իրավաբանական ուժ ունեցող նորմատիվ 
իրավական ակտի: 

Երևան քաղաքի ավագանու 2020թ. սեպտեմբերի 8-ի «Երևանի կենդանաբանական այգի» 
համայնքային ոչ առևտրային կազմակերպության կանոնադրության մեջ փոփոխություններ 
կատարելու մասին» 271-Ա որոշման հավելվածի 3.5 կետի է) ենթակետի համաձայն՝ Երևանի 
քաղաքապետը «Երևանի կենդանաբանական այգի» ՀՈԱԿ-ի (այսուհետ՝ Կազմակերպություն) 
կառուցվածքը, աշխատակիցների թվաքանակը, հաստիքացուցակը և պաշտոնային դրույքաչափերի 
սահմանումը իրականացնում է Կառավարման խորհրդի առաջարկի հիման վրա, ինչը հակասում է 
«Երևան քաղաքում տեղական ինքնակառավարման մասին» օրենքի 52-րդ հոդվածի 1-ին մասի 6.1 
ենթակետին: 

Բացի այդ, Երևան քաղաքի ավագանու 2020թ. սեպտեմբերի 8-ի «Երևանի կենդանաբանական 
այգի» ՀՈԱԿ-ի կանոնադրության մեջ փոփոխություններ կատարելու մասին» 271-Ա որոշումը չի 
բավարարում իրավական որոշակիության և հստակության պահանջներին. շարադրված է նորմատիվ 
իրավական ակտերին անհարիր բառապաշարով, տեքստում առկա են մի շարք ձևակերպումներ, 
որոնք դյուրըմբռնելի չեն և ոչ միայն չեն հստակեցնում, այլ ավելի են խճճում երևույթի 
բովանդակությունը՝ ստեղծելով անորոշություն, պահպանված չեն հայոց լեզվի քերականական, 
ուղղագրական, կետադրական և շարահյուսական կանոնները, մտքերի տրամաբանական 
հաջորդականությունը: 

Մասնավորապես՝ որոշման հավելվածի 3.6.1 կետի «ա» ենթակետում նշված «աչքի ընկնի իր 
մասնագիտական բարձր կարողություններով», «բ» ենթակետում՝ «ունենա առանցքային 
դերակատարում», 3.6.3 կետում՝ «ունենա նպաստավոր դերակատարում» պահանջները չեն 
պարունակում հստակ ցուցիչներ, ինչը թեկնածուների գործունեության գնահատումը գործնականում 
դարձնում է անկանխատեսելի, իսկ ընտրությունը՝ կամայական, և կարող է առաջացնել 
անհամաձայնություններ: Անհասկանալի է «վայրի կենդանիների հաջողությամբ բազմացման փորձ» 
ձևակերպումը, մասնավորապես՝ որո՞նք են դրա գնահատման ցուցիչները կամ սանդղակային 
միավորը:  

Ելնելով վերոգրյալից, առաջարկվում է ընդունել  «Երևան քաղաքի ավագանու 2020 թվականի 
սեպտեմբերի 8-ի հ.271-Ա որոշումն անվավեր ճանաչելու մասին» որոշման նախագիծը: 

 
ԵՐԵՎԱՆԻ ՔԱՂԱՔԱՊԵՏ        Հ. ՄԱՐՈՒԹՅԱՆ 

 

 

 

 

 



ՏԵՂԵԿԱՆՔ 
 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2020 ԹՎԱԿԱՆԻ ՍԵՊՏԵՄԲԵՐԻ 8-Ի Հ.271-Ա ՈՐՈՇՈՒՄՆ 
ԱՆՎԱՎԵՐ ՃԱՆԱՉԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ 

ԸՆԴՈՒՆՄԱՆ ԱՌՆՉՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ԿԱՄ ԲԱՑԱԿԱՅՈՒԹՅԱՆ ՄԱՍԻՆ 

 
Երևան քաղաքի ավագանու «Երևան քաղաքի ավագանու 2020 թվականի սեպտեմբերի 8-ի             

հ. 271-Ա որոշումն անվավեր ճանաչելու մասին» որոշման նախագծի ընդունման կապակցությամբ այլ 
իրավական ակտերի ընդունման անհրաժեշտություն չի առաջանում։ 
 
 

Տ Ե Ղ Ե Կ Ա Ն Ք 
 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2020 ԹՎԱԿԱՆԻ ՍԵՊՏԵՄԲԵՐԻ 8-Ի Հ.271-Ա ՈՐՈՇՈՒՄՆ 
ԱՆՎԱՎԵՐ ՃԱՆԱՉԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ 

ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ 
ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 

 
Երևան քաղաքի ավագանու «Երևան քաղաքի ավագանու 2020 թվականի սեպտեմբերի 8-ի                 

հ. 271-Ա որոշումն անվավեր ճանաչելու մասին» որոշման նախագծի ընդունման կապակցությամբ 
Երևանի բյուջեի ծախսերում և եկամուտներում փոփոխություններ չեն առաջանում: 
 
 
ԵՐԵՎԱՆԻ  ՔԱՂԱՔԱՊԵՏ                              Հ. ՄԱՐՈՒԹՅԱՆ 
 

 

 

 

 

 

 

 

 


